
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E A FUNDACION MONTE DO GOZO PARA O DESENVOLVEMENTO DO
PROGRAMA ACOUGO NO PROXECTO HOME DE ATENCION, REHABILITACION E
REINSERCION SOCIAL DE PERSOAS ADICTAS NO EXERCICIO 2026

REUNIDOS

Dunha parte:

Dona Fabiola Garcia Martinez, conselleira de Politica Social e Igualdade da Xunta de Galicia,
nomeada polo Decreto 44/2024, do 14 de abril, actuando en nome e representacién da
Conselleria de Politica Social e Igualdade, no uso das facultades que lle vefien atribuidas no
artigo 34 da Lei 1/1983, do 22 de febreiro, de normas reguladoras da Xunta e da sua
presidencia; no Decreto 42/2024, do 14 de abril, polo que se establece a estrutura organica
da Xunta de Galicia; no Decreto 49/2024, do 22 de abril, polo que se fixa a estrutura organica
das consellerias da Xunta de Galicia; no Decreto 139/2024, do 20 de maio, polo que se
establece a estrutura organica da Conselleria de Politica Social e Igualdade, e polo
establecido no Acordo do Consello da Xunta de Galicia, do 27 de marzo de 1991.

Doutra parte:

Dona Ofelia de la Concepcion Debén Rodriguez, directora-presidenta do “Proxecto Home
Galicia” e vogal do Patronato da Fundacién Monte do Gozo, con NIF G15258213, que actla en
nome e representaciéon desta como se acredita na escritura publica outorgada a 10 de maio
de 2023 ante o notario don Francisco Lopez Moledo, na que se eleva a publico o acordo do
padroado do 3 de marzo de 2023 de outorgar poder no seu favor, inscrito no Rexistro de
fundaciéns de interese galego.

Ambas as duas partes, no nome e representacidén co que concorren e coa capacidade legal
suficiente para este acto

MANIFESTAN

PRIMEIRO.- Que as administracions publicas poden celebrar convenios de colaboracién con
outras administracidons ou entes de dereito publico e con persoas fisicas ou xuridicas ao
abeiro do disposto no capitulo VI do titulo preliminar da Lei 40/2015, do 1 de outubro, do
réxime xuridico do sector publico.

SEGUNDO.- Que a Comunidade Autonoma de Galicia, sequndo o establecido no artigo 27.23
do Estatuto de autonomia de Galicia, en consonancia coa habilitacién competencial
outorgada as Comunidades Auténomas polo artigo 148.1.20 da Constitucion espafiola, ten

competencia exclusiva en materia de asistencia social, polo que na sua virtude se aprobou a
Lei 13/2008, do 3 de decembro, de servizos sociais de Galicia.

TERCEIRO.- Que a Conselleria de Politica Social e Igualdade é o 6rgano superior da
administracion autondmica ao que lle corresponde as competencias en materia de servizos
sociais, conforme ao Decreto 139/2024, do 20 de maio, polo que se establece a sua estrutura
organica, e ten entre as suas funcidns e competencias as relativas & inclusidn activa e
integracion sociolaboral das persoas en situacion ou risco de exclusion social.

CUARTO.- Que a Fundacién Monte do Gozo, fundacién clasificada como entidade benéfico-
asistencial privada, en virtude da Orde da Conselleria de Traballo e Servizos Sociais do 21 de
maio de 1990 (Diario Oficial de Galicia nimero 117, do 18 de xufio), e declarada de interese
galego e inscrita no Rexistro de fundacidns, en virtude da Orde da Conselleria de Traballo e
Servizos Sociais do 22 de maio de 1990 (Diario Oficial de Galicia nimero 119, do 20 de xufio),
numero 3-1990, readscrita & conselleria competente para o exercicio do protectorado en
virtude da Orde do 2 de febreiro de 2016 (Diario Oficial de Galicia nimero 34, do 19 de
febreiro), asi como recofiecida e inscrita no Rexistro Unico de Entidades Prestadoras de
Servizos Sociais co niumero E-160, desenvolve na Comunidade Auténoma de Galicia, a través
do Proxecto Home Galicia, distintos programas de atencidn, rehabilitacién e reinsercidn
social de persoas adictas, que tefien un modelo tedrico de intervencién comun, desefiado
como unha consecucion de etapas ou fases e determinante para que a persoa usuaria acade
a sua rehabilitacién e integracion sociolaboral, que son:

Avaliacion e diagnose, durante un periodo de 3-4 dias.

Motivacion - Integracion, durante un periodo de 3-5 meses.

Cofiecemento e desenvolvemento persoal, durante un periodo de 6 meses.

Reinsercion social, durante un periodo de 8-10 meses.

Cada programa, dependendo do tipo de adiccién e do perfil psicosocial da persoa usuaria, ten
unhas caracteristicas estruturais diferenciadas que permiten unha abordaxe integral e
individualizada das distintas problematicas. Isto implica unha intervencién globalizada que
considera a persoa ligada ao seu contexto social, polo que este itinerario educativo-
terapéutico é preciso relacionalo co desenvolvemento e cofiecemento da propia identidade.

Ante a diversidade e heteroxeneidade dos factores que determinan a problematica da persoa
adicta, resulta conveniente adoptar perspectivas multidisciplinares, implicando e
interrelacionando aspectos sociais e individuais, para o que é preciso contar cun equipo de
profesionais versatil, que intervefia holisticamente para garantir a integralidade das
actuacions.

QUINTO.- Que a Fundacién Monte do Gozo esta a desenvolver, dentro do Proxecto Home, o
Programa Acougo dirixido a persoas diagnosticadas con Patoloxia Dual.

A Patoloxia Dual é a concorrencia nunha persoa dun trastorno por abuso de substancias
psicoactivas e calquera outro trastorno psiquidtrico asociado, sendo os mais comuns a
esquizofrenia, o trastorno limite de personalidade, o trastorno bipolar e o trastorno obsesivo
compulsivo.

As persoas con este perfil presentan maior deterioro a todos os niveis polo que non
responden a tratamentos convencionais o que fai imprescindible abordar esta problematica
dun xeito integral, estruturado e prolongado no tempo.

O risco de exclusién social das persoas con Patoloxia Dual € moi elevado, particularmente, no
referente 4 incorporacién ao mundo laboral e na sua participacion nun ocio saudable.

E fundamental a participacién da familia ao longo de todo o proceso, facilitando a través do
dito programa Acougo unha formacién axeitada relacionada coa referida Patoloxia Dual, que
garanta a slia comprension e a execucion do seu rol de xeito eficaz.

Asi, o programa Acougo desenvélvese nun centro acondicionado para tal efecto, en réxime
residencial maioritariamente, ainda que, dependendo da autonomia que manifesten algunha
das persoas usuarias e da sua situacion familiar, pddese optar polo réxime semirresidencial.

O dito programa é eminentemente de tipo psicosocial polo que a sia metodoloxia se basea
nunha intervencién personalizada e na implicacién da persoa usuaria no seu propio
tratamento, sendo as principais actividades que se desenvolven as seguintes:

— Entrevista individual coa persoa usuaria e/ou coa sua familia.
— Grupos de autoaxuda.

— Seminarios educativo-formativos.

— Seminarios informativos.

— Asemblea de usuarios.

— Habilidades sociais.

— Obradoiros ocupacionais.

— Actividades fisico-deportivas.

— Grupos e seminarios familiares.

O programa sométese a diversos sistemas internos de seguimento e avaliacion de resultados:
Europasi, Sistema de xestién de calidade, cuestionarios de satisfaccién de familias e usuarios,
cuestionarios “ad hoc” e Comisidn de Avaliacion.

SEXTO.- Que a Conselleria de Politica Social e Igualdade, no exercicio das competencias que
lle atribue o Decreto 139/2024, do 20 de maio, polo que se establece a sua estrutura organica,
xa mencionadas no expofiendo terceiro, considera esencial establecer unha lifa de
colaboracion a través da subscricién dun convenio coa Fundacion Monte do Gozo, que leva
aparellada a concesion directa dunha subvencién publica nominativa destinada ao
financiamento do programa Acougo, para facer posible o desenvolvemento das referidas
medidas e acciéns encamifiadas a insercién sociolaboral co obxecto de minguar, na medida
do posible, as consecuencias sociais asociadas ao consumo de substancias aditivas,
propiciando un apoio efectivo cara a integracion social e laboral deste colectivo.

A subscricidn deste convenio contriblie a realizacidén de actividades de utilidade publica e
cumpre a lexislacion de estabilidade orzamentaria e sostibilidade financeira.

A natureza do programa prestado pola fundacién xustifica a concesion directa da axuda
prevista neste convenio estando recollida nominativamente nos orzamentos xerais da
Comunidade Auténoma de Galicia para o0 ano 2026, de acordo co establecido no artigo 19.4.a)
da Lei 9/2007, do 13 de xufio, de subvencidons de Galicia.

Polo exposto, as partes comparecentes, na representacion que ostentan, ACORDAN
subscribir o presente convenio de colaboracidn coa suxeicién as seguintes

CLAUSULAS
PRIMEIRA. Obxecto e contido

E obxecto do presente convenio a colaboracién entre a Conselleria de Politica Social e
Igualdade e a Fundacién Monte do Gozo para o financiamento a través da concesidn directa
dunha subvencion publica destinada a realizacion, por parte desta ultima, dunha serie de
actuacions encamifiadas a insercion sociolaboral de persoas con Patoloxia Dual, a través do
Programa “Acougo” desta fundacion.

A colaboracion centrarase no sostemento dos servizos e accidéns que se desenvolven no
programa e no dispositivo para persoas diagnosticadas con Patoloxia Dual que a Fundacion
Monte do Gozo posue en Galicia, na cidade de Vigo.

Esta fase desenvdlvese, preferentemente, en réxime residencial, ainda que é posible que
determinadas persoas, segundo a sua evolucidn, sexan tratadas en réxime ambulatorio ou

semirresidencial, tendo por obxecto a integracion harmoénica e satisfactoria no ambito
familiar, social e laboral das persoas a tratamento neste programa.

Para estes efectos, establécese o financiamento para o ano en curso do 100% do custo
correspondente a 9 prazas no Programa “Acougo”, a razén de 1.424,50 € mensuais, en
calquera dos servizos que integran o programa “Aeeuge—obxecto de subvencion a través
deste convenio, que comprende as seguintes actuacions:

Intervencion terapéutica individual (psicoloxia/terapia).

Grupos terapéuticos integrados (adiciéns+saide mental).
Talleres psicosociais: creatividade,arteterapia e socioterapia.
Actividades fisico-deportivas e benestar.

Lecer programado e reestruturacion do tempo libre.
Adestramento en AAVD/AIVD (autonomia para a vida diaria).
Intervencion con familias.

Coordinacion e continuidade asistencial (rede sanitaria e social).
Intervencion formativo laboral.

SEGUNDA. Obrigas da entidade como beneficiaria da subvencion

A Fundacién Monte do Gozo asume as obrigas sinaladas no artigo 11 da Lei 9/2007, do 13 de

Xufo,

de subvenciéns de Galicia e, en especial, acepta os seguintes compromisos como

consecuencia da sinatura do presente convenio:

a)
b)

9)

d)

e)

Realizar as acciéns derivadas do programa a subvencionar a través do convenio.

Acreditar a realizacién das actuacidons do programa a subvencionar asi como a
aplicacion dos fondos ao fin destinado de acordo co establecido na cldusula cuarta
deste convenio.

Cumprir os requisitos e non se atopar incursa en ningunha das circunstancias e
prohibicidns establecidas no artigo 10 da Lei 9/2007, do 13 de xufio.

Acreditar documentalmente, antes da sinatura do convenio e do pagamento, no caso
de oporse expresamente a consulta pola Administracién, o cumprimento das obrigas
tributarias e fronte 4 Seguridade Social e o non ter pendentes débedas coa Comunidade
Auténoma nin ser debedora por resolucion de procedencia de reintegro, ao abeiro do
artigo 28 da Lei 39/2015, do 1 de outubro, do procedemento administrativo comun das
administracions publicas.

Comunicar a obtencion doutras subvencidéns, axudas, ingresos ou recursos que
financien as acciéns derivadas do programa a subvencionar obxecto do convenio. Esta
comunicacién debera efectuarse tan pronto como se cofieza, e en todo caso con
anterioridade a xustificacion da aplicacion dada aos fondos percibidos.

Facilitar as actuacions de comprobacién e subministrar a informacién, incluindo o
resultado da auditoria econdmica realizada pola entidade, requirida pola Conselleria de
Politica Social e Igualdade, a través dos seus 6rganos competentes en materia de
inclusion social e de inspeccidn de servizos sociais, asi como pola Intervencion Xeral da
Comunidade Auténoma, o Consello de Contas, o Tribunal de Contas, no exercicio das
stas funciéns de fiscalizacion e control. Para os efectos de comprobacion
administrativa, a sede da Fundacion Monte do Gozo estd situada en Santiago de
Compostela, na Rua do Cottolengo num. 2, e todas as peticiéns de documentacién
deberdn dirixirse a este enderezo para acadar maior operatividade.

Informar a Conselleria de Politica Social e Igualdade do funcionamento do programa
Acougo.

Adecuar a forma de presentacion dos datos relativos & execucion das accidns, asi como
os instrumentos xustificativos do gasto, 4 Lei 9/2007, do 13 de xufio, e & Lei 39/2015, do
1 de outubro.

Adoptar as medidas de difusién contidas no artigo 15.3 da Lei 9/2007, do 13 de xufio, e
no 20 do Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xufio, de subvencidns de Galicia. Estas medidas consistirdn na inclusion
da imaxe institucional da Xunta de Galicia asi como en lenda alusiva ao financiamento
publico do programa en carteis, placas, materiais impresos e medios electrénicos e
audiovisuais, entre outros, que tefian relacién co programa subvencionado.

Levar un arquivo e custodia, durante polo menos cinco anos, da documentacion
substantiva e financeira que soporte e acredite a realizacidn das acciéns do programa
a subvencionar obxecto deste convenio. En particular, a Fundacion Monte do Gozo
comprométese a achegar inescusablemente nun prazo de dez dias cantas facturas,
néminas e demais documentos de caracter contable lle sexan requiridos pola
Conselleria de Politica Social e Igualdade.

Reintegrar os fondos percibidos nos supostos contemplados nos artigos 32 e 33 da Lei
9/2007, do 13 de xufio.

Subministrar & Administracién, previo requirimento, toda a informacién necesaria para
que esta ultima poida cumprir coas obrigas previstas no Titulo | da Lei 1/2016, do 18 de
Xaneiro, coas consecuencias, no caso de incumprimento, indicadas no artigo 4 da
devandita lei.

m) Cumprir cantas outras obrigas se deriven da execucién do disposto neste convenio.

TERCEIRA. Orzamento

A concesidn da subvencidn establecida neste convenio tera como limite global o crédito
asignado para estes fins na Lei 4/2025, do 23 de decembro, de orzamentos xerais da
Comunidade Auténoma de Galicia para o ano 2026, na aplicacién 08.03.312A.481.1, cédigo de

proxecto 2015 00475, polo importe global de CENTO CINCUENTA E TRES MIL OITOCENTOS
CORENTA E SEIS EUROS (153.846,00€), sen prexuizo de ulteriores variacidéns producidas como
consecuencia das modificaciéns orzamentarias.

Dito importe non supera o total do orzamento de gastos previstos pola Fundaciéon Monte do
Gozo para o exercicio economico actual, que ascende a 187.641,48 euros.

CUARTA. Gastos subvencionables

A condicién de imputable do gasto deriva do cumprimento dos seguintes requisitos: que sexa
un gasto directo de calquera das actuaciéns que conforman o programa obxecto de
subvencion; que de xeito indubidable responda a natureza do programa subvencionado; que
sexa axeitado aos obxectivos da medida a que pertence; que exista constancia documental
sobre a sua realizacidn de xeito verificable e que se realice dentro do periodo establecido;
que se acredite mediante facturas ou documentos de valor probatorio equivalente con
validez no trafico xuridico mercantil ou con eficacia administrativa, e que sexa efectivamente
pagado pola entidade beneficiaria dentro do prazo de xustificacién.

Poderan financiarse con cargo a este convenio os seguintes gastos:

a) Gastos do persoal necesario para a execucidén das actuacidns. Seran imputables as
retribucions totais correspondentes, incluida a cotizacién empresarial &8 Seguridade
Social e IRPF asi como as axudas de custo.

b) Gastos correntes consumibles non amortizables necesarios para a realizacion das
actuaciéns que conforman o programa obxecto de subvencidn como: subministracion
de auga e saneamento, gas, carburante, luz, telefonia, mantemento e reparacién de
vehiculos, formacion e outros de similar natureza.

c) Gastos de auditoria necesarios para a xustificacion das actuaciéons do programa a
subvencionar a través do convenio.

Todos estes gastos seran subvencionados coa condicién de que correspondan a custos reais
de execucién das actuaciéns que conforman o programa financiado a través do convenio e se
asignen de forma rateada & operacién, de acordo cun método equitativo debidamente
xustificado.

Non se poderan financiar os gastos que supofian calquera tipo de investimento en bens
inventariables.

QUINTA. Forma de xustificacion e pagamento

1. Respecto da forma de xustificaciéon e pagamento estarase ao disposto na Lei 4/2025, do
23 de decembro, de orzamentos xerais da Comunidade Auténoma de Galicia para o ano

2026; na Lei 38/2003, do 17 de novembro, xeral de subvencidns; no Real decreto 887/2006,
do 21 de xullo, polo que se aproba o regulamento da Lei 38/2003, do 17 de novembro, xeral
de subvencions; na Lei 9/2007, do 13 de xufio e no Decreto 11/2009, do 8 de xaneiro.

2. O pagamento final efectuarase previa presentacidn da conta xustificativa de gasto que
permita acreditar o cumprimento do programa a subvencionar a través deste convenio,
cuxo contido se detalla na clausula sexta.

Dada a natureza dos gastos que son subvencionables segundo a clausula cuarta, a
entidade beneficiaria poderd solicitar pagamentos a conta da liquidacion definitiva,
ata o0 80% da contia total concedida, na medida en que xustifique os gastos realizados
e o cumprimento da finalidade para a que foi concedida a axuda, asi como a aplicacion
dos fondos destinados para estes efectos. Estes libramentos parciais quedaran
exonerados da constitucién de garantias previstas no artigo 67 do Decreto 11/2009,
do 8 de xaneiro, por estar incluidos no suposto recollido no apartado f) do artigo 65.4.

3. A data limite de xustificacion, para os efectos do artigo 37.2.e) do Decreto 11/2009, do 8 de
xaneiro, € 0 16 de decembro de 2026, agas que se trate de gastos de 2026 correspondentes
a impostos ou cotas por seguros sociais relativos a gastos directos da accidn liquidables
con posterioridade a dita data de xustificacion; neste caso, o prazo de xustificacién podera
comprender ata o derradeiro dia do mes seguinte ao ultimo trimestre do exercicio en que
se establece a axuda.

4. En aplicacion do artigo 29.2 da Lei 9/2007, do 13 de xuiio, e do artigo 42 do Decreto 11/2009,
do 8 de xaneiro, considérase gasto realizado o que foi efectivamente pagado con
anterioridade a data de finalizacion do periodo de xustificacion.

SEXTA. Documentacion para xustificar as axudas

1. Para xustificar o pagamento final presentarase unha conta xustificativa que incorpore:

a) Unha memoria de realizacion das actuaciéns que constitien o programa
subvencionado.

b) Certificacidons que acrediten o cumprimento das obrigas tributarias co Estado e coa
Comunidade auténoma de Galicia, e das obrigas coa Seguridade Social.

¢) Unha relacién codificada das persoas usuarias do programa, na que se indicara a fase e
0 centro nos que se atopan.

d) Unha memoria econdmica abreviada que constara da seguinte documentacién:

— Unha relacién clasificada dos gastos do persoal adscrito & execucién da actuacion
subvencionada, na que se indique: identificacién da persoa traballadora, categoria
laboral, mes, némina neta, IRPF, cotas da Seguridade Social da persoa

traballadora e da entidade empregadora, némina bruta e a porcentaxe desta que
se imputa a subvencidn.

— Unha relacién clasificada dos restantes gastos correntes das actuaciéns que
conforman o programa subvencionado, na que se identifiquen: persoa acredora,
numero de factura ou documento equivalente, importe imputado, data de emisidn
e data de pagamento.

¢) Un informe dunha persoa auditora sometida a Lei 22/2015, do 20 de xullo, de auditoria
de contas e inscrita no Rexistro Oficial de Auditores de Contas dependente do Instituto
de Contabilidade e Auditoria de Contas, conforme ao artigo 50 do Decreto 11/2009, do
8 de xaneiro. Acompaniara & conta xustificativa de gasto unha certificacién emitida por
ese rexistro para a comprobacion da inscricién.

No caso de que a Fundacion Monte do Gozo estivera obrigada a auditar as suas contas
anuais por persoa auditora sometida a Lei 22/2015, do 20 de xullo, a revision da conta
xustificativa podera ser efectuada pola persoa auditora contratada para ese labor ou
por outra distinta, de conformidade cé artigo 50.2 do Decreto 11/2009, do 8 de xaneiro.

O informe de auditoria que achegue a entidade axustarase ao disposto na Orde
EHA/1434/2007, do 17 de maio, pola que se aproba a norma de actuacion dos auditores
de contas na realizacion dos traballos de revision de contas xustificativas de
subvencion, no ambito do sector publico estatal, previstos no artigo 74 do Real decreto
887/2006, do 21 de xullo, e polo disposto neste convenio.

A verificacién que figure no informe de auditoria terd en todo caso, o sequinte alcance:

— O cumprimento por parte da Fundaciéon Monte do Gozo das obrigas establecidas
neste convenio e no resto da normativa que rexe a xestion e a aplicaciéon da
subvencion para a realizacién das actuacions que conforman o programa obxecto
deste convenio.

— A adecuada e correcta xustificacion da subvencion por parte da entidade
beneficiaria.

— Avrealidade e aregularidade das operacidns que foron financiadas coa subvencion.

— 0 adecuado e correcto financiamento das actuaciéns que conforman o programa
subvencionado.

O informe de auditoria de contas permitira obter evidencia suficiente para poder emitir
unha opinidn sobre a execucion dos gastos do programa. En todo caso, debera
comprobarse:

1.° Que a conta xustificativa foi subscrita polo representante legal da entidade ou
persoa que asuma a dita competencia, debendo anexar ao informe unha copia
dela selada pola persoa auditora.

2.° Que existe concordancia entre a memoria de actuacion e os documentos
xustificativos do gasto realizado. Se existiren desviaciéons a respecto do
orzamento desagregado de gastos previstos achegado pola entidade
beneficiaria ao inicio da tramitacidn do convenio, deberase engadir a explicacion
de cada unha delas.

3.° Que o importe xustificado corresponde ao concedido, e que se atopa
correctamente desagregado e identificado na conta xustificativa, con indicacién
das imputacions aplicadas. A revision abarcard a totalidade dos gastos
incorridos na realizacién das actuaciéons que conforman o programa
subvencionado.

4.° Se existiren outros ingresos ou subvenciéns que concorran ao financiamento das
actuaciéns subvencionadas, deberase indicar o seu importe e a sua procedencia.
Ademais, farase mencion expresa ao custo total repercutido das mesmas para a
entidade, e certificarase que non existe sobre financiamento da actuacién
subvencionada de conformidade coa clausula sétima.

5.° Que o gasto declarado é real e elixible e que estd debidamente acreditado e
xustificado conforme a normativa vixente. Para iso, no informe debera
confirmarse:

— Que os gastos realizados e imputados as actuaciéns que conforman o
programa obxecto de subvenciéon gardan unha relacion directa con elas, e
son conformes coas normativas autondmica, nacional e comunitaria en
materia de elixibilidade de gastos e subvencions.

— Que as facturas orixinais ou documentos contables de valor probatorio
equivalente que figuran na relacién de gastos contan cos datos requiridos
pola lexislacion vixente, e que os devanditos gastos foron realizados e
efectivamente pagados con anterioridade a finalizacién do periodo de
xustificacion, salvo aqueles que pola sta propia natureza deban liquidarse
en datas posteriores.

6.° Que a Fundacién Monte do Gozo utiliza un sistema de contabilidade separada ou
codificacién contable que permite a inequivoca identificacion dos gastos
realizados.

7.° Que a Fundaciéon Monte do Gozo dispdn de ofertas de diferentes provedores, nos
supostos previstos no artigo 29.3 da Lei 9/2007, do 13 de xufio, e dunha memoria
que xustifique razoablemente a eleccion da entidade provedora, naqueles casos
€n que non recaera na proposta econémica mais vantaxosa.

8.° Que a persoa que exerza a auditoria se pronunciara sobre a elixibilidade do IVE

imputado ao programa e que non € susceptible de recuperacién ou
compensacion.

9.° Que existe acreditacion documental, material e/ou grafica (fotografias,
fotocopias, captura de pantallas) do cumprimento da obriga de informacién e
publicidade do financiamento publico das actuacidns que conforman o programa
subvencionado.

2. Para xustificar os libramentos parciais presentarase unha conta xustificativa que incorpore
a mesma documentacién que a conta xustificativa do pagamento final coa excepcién da
memoria de resultados das actuacidns que conforman o programa subvencionado e da
parte do informe de auditoria que fai referencia a outros ingresos ou subvencions que
concorran ao financiamento deste programa.

SETIMA. Obtencién doutras axudas

1. Toda alteracién das condicions tidas en conta para a celebracién deste convenio e, en todo
caso, a obtencién concorrente de subvenciéns ou axudas outorgadas por outras
administracions ou entes publicos ou privados, nacionais ou internacionais, podera dar
lugar @ modificacion das condicidns establecidas nas cldusulas do mesmo.

2. O importe da subvencidn non podera en ningun caso ser de tal contia que, illadamente ou
en concorrencia con outras subvencidns ou axudas, ingresos ou recursos doutras
administracions publicas supere o custo das accions derivadas do convenio. Como regra
xeral, permitese a acumulacion de axudas, sempre que o importe total destas non supere
o custe total das actuacidns que conforman o programa a subvencionar a través deste
convenio.

OITAVA. Comision de seguimento

Para o seguimento e coordinacién das actuacions previstas no presente convenio crearase
unha comisién mixta e paritaria na que estardn representadas as partes. Esta comision, que
se reunira por peticion de calquera das partes, sera o mecanismo de actuaciéon conxunta para
o seguimento e avaliacion das actuacidons que conforman o programa estipulado no presente
convenio, e estard formada por duas persoas representantes da Conselleria de Politica Social
e Igualdade e duas persoas representantes da Fundacion Monte do Gozo, asi como as suas
suplentes, designadas polas persoas que representen a cada unha das partes.

A persoa que ocupe a presidencia serd unha das persoas representantes da Administracién
designada pola persoa titular do 6rgano de direccién competente en materia de Inclusién
Social.

A persoa que ocupe a secretaria, que actuara con voz pero sen voto, asi como a sua suplencia,

serd unha persoa adscrita ao 6rgano de direccion competente en materia de inclusion social,
designada pola persoa que asuma a presidencia.

1 de 15


https://sede.xunta.gal/cve?idcve=jPdYRskH01f8

de copia e seran verificables a través deste codigo.

- E As copias en papel deste documento tefien a condicién
: CVE: jPdYRskHO01f8  https://sede.xunta.gal/cve

-
5

CONSELLERIA DE Xacobeo (& 2027 Proxecto Home Galicia
POLITICA SOCIAL
E IGUALDADE

B XUNTA
8¢ DE GALICIA

Como 6rgano colexiado a comisién someterase ao réxime establecido na Lei 40/2015, do 1de
outubro, do réxime xuridico do sector publico e na Lei 16/2010, do 17 de decembro, de
organizacién e funcionamento da Administracion xeral e do sector publico autonémico de
Galicia.

NOVENA. /nexistencia de relacion laboral

A entidade deberd contar con persoal suficiente, xa propio, xa contratado, para a realizacidn
das actuacions do programa obxecto do convenio.

A subscricion do presente convenio non implicara relacion laboral ningunha entre a
Conselleria de Politica Social e Igualdade e as persoas que desenvolvan as actuaciéns que
formen parte do programa a subvencionar, de xeito que por este concepto non se lle podera
esixir responsabilidade ningunha, ni directa nin subsidiaria, polo acontecido no
desenvolvemento do convenio.

DECIMA. Duracién

A vixencia do presente convenio estenderase dende a data da sua sinatura ata o dia 31 de
decembro do ano 2026.

Non obstante, financiaranse os gastos para as actividades do programa Acougo que cumpran
as condicions indicadas na clausula cuarta deste convenio, realizados dende o 1 de xaneiro do
actual exercicio e ata a data limite de xustificacion.

DECIMO PRIMEIRA. Causas de resolucion e reintegro

1. Seran causas de resolucion do convenio e daran lugar, no seu caso, ao reintegro das
cantidades percibidas, incrementadas cos xuros legais establecidos de acordo coa
normativa vixente:

a) O transcurso do prazo de vixencia do convenio.
b) O acordo unanime das partes asinantes.

¢) Oincumprimento total ou parcial do obxectivo, da actividade ou do programa ou non
adopcién do comportamento que fundamentan a concesién da subvencion.

d) A aplicaciéon dos fondos outorgados no convenio para fins distintos do que motivaron
a sua concesion.

e) Afalta de xustificacion do emprego das cantidades recibidas, ou a falsidade de datos
achegados para esta fin.

f) Por decision xudicial que declare a nulidade do convenio.

g) Por calquera outra causa distinta das anteriores prevista na lexislacion vixente.

2. Aos efectos de reintegro das subvencidns estarase ao disposto no titulo Il da Lei 9/2007,
do 13 de xuio, e no Decreto 11/2009, do 8 de xaneiro.

DECIMO SEGUNDA. Cardcter administrativo do convenio

Este convenio terd cardcter administrativo, rexéndose os seus efectos polo establecido nas
suas clausulas e, no non previsto por estas, aplicaranselle os principios contemplados na Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, para resolver as lagoas e dubidas que
puidesen presentarse. Asi mesmo, rexerase tamén pola Lei 40/2015, do 1 de outubro, pola Lei
38/2003, do 17 de novembro, pola Lei 9/2007, do 13 de xuiio, e polo Decreto 11/2009, do 8 de
xaneiro.

A Administracion gozara de todas as prerrogativas inherentes a natureza administrativa do
convenio.

DECIMO TERCEIRA. Cuestiéns litixiosas

1. As cuestions litixiosas xurdidas acerca da interpretacidén, modificacion ou efectos do
convenio serdn resoltas pola Conselleria de Politica Social e Igualdade pofiendo os seus
acordos fin & via administrativa.

2. Contra estes acordos cabe interpoier recurso potestativo de reposicion no prazo dun mes
ante o mesmo érgano que ditou a resolucién, sequndo o previsto na Lei 39/2015, do 1 de
outubro, se a resolucién fose expresa ou, se 0 acto no o fose, en calquera momento a partir
do dia seguinte a aquel en que se produza o acto presunto.

Directamente podera interpofierse recurso contencioso administrativo, ante a Sala do
contencioso administrativo do Tribunal Superior de Xustiza de Galicia, no prazo de dous
meses, contados desde o dia seguinte & notificacion do acto que pofa fin & via
administrativa, se fose expreso. Se non o fose, o prazo serad de seis meses e contarase,
para a entidade interesada, a partir do dia seguinte a aquel en que, de acordo coa sua
normativa especifica, se produza o acto presunto, de conformidade co disposto na Lei
29/1998, do 13 de xullo, reguladora da xurisdicion contencioso-administrativa.

DECIMO CUARTA. Transparencia e publicidade

Este convenio serd obxecto de publicidade e inscricidon de conformidade co disposto no artigo
15 da Lei 1/2016, do 18 de xaneiro, de transparencia e bo goberno e no Decreto 126/2006, do
20 de xullo, polo que se regula o rexistro de convenios da Xunta de Galicia.

Asi mesmo, a concesidon da subvencion sera obxecto de publicacién e inscricion en
cumprimento do disposto no artigo 17 da lei 1/2016, do 18 de xaneiro, no artigo 15 da Lei
9/2007, do 13 de xufio, e no Decreto 132/2006, do 27 de xullo, polo que se regulan os rexistros
publicos creados nos artigos 44 e 45 da Lei 7/2005, do 29 de decembro, , de orzamentos
xerais da Comunidade Auténoma de Galicia para o ano 2006.

As partes asinantes autorizan a publicidade dos seus datos persoais e demais especificacions
recollidas no presente convenio de colaboracion no Portal da Transparencia e Goberno
Aberto.

De conformidade coa Lei 38/2003, do 17 de novembro, o convenio de colaboraciéon e a
informacion sobre a subvencidon serdan comunicados & Base de Datos Nacional de Subvenciéns.

DECIMO QUINTA. Informacion bésica sobre proteccion de datos persoais

As partes asinantes deste convenio garantirdn a confidencialidade dos datos persoais aos
que teflan acceso como consecuencia das actuaciéns realizadas en execucion deste e de
conformidade co disposto na Lei organica 3/2018, do 5 de decembro, de proteccién de datos
persoais e garantia dos dereitos dixitais e no Regulamento (UE) 2016/679 do Parlamento
Europeo e do Consello, do 27 de abril de 2016, relativo & proteccion das persoas fisicas no
que respecta ao tratamento de datos persoais e a libre circulacion de estes datos e polo que
se derroga a Directiva 95/46/CE (Regulamento xeral de proteccidn de datos).

Os datos persoais recadados neste procedemento seran tratados na sua condicion de
responsable pola Xunta de Galicia-Conselleria de Politica Social e Igualdade coa finalidade de
levar a cabo a tramitacion administrativa derivada da xestién da concesion directa a través
deste convenio que comprende verificar os datos e documentos que a entidade interesada
achegue para comprobar a exactitude destes, levar a cabo as actuacions administrativas que
se deriven e informar sobre o estado de tramitacion.

O tratamento dos datos baséase no cumprimento dunha misién de interese publico ou no
exercicio de poderes publicos, conforme as referencias recollidas no enlace
https//www.xunta.gal/informacion-xeral-proteccion-datos, derivada dunha competencia
legalmente atribuida ao responsable do tratamento, asi como o cumprimento das obrigas
legais impostas ao dito responsable de conformidade co disposto no artigo 6.1, letras c) e e)
do Regulamento (UE) 2016/679 do Parlamento Europeo e do Consello, do 27 de abril de 2016
e o artigo 8 da Lei organica 3/2018, do 5 de decembro, e en concreto a competencia e obrigas
previstas nos preceptos bdasicos da Lei 38/2003, do 17 de novembro, da Lei 9/2007, do 13 de
xufio, na Lei 39/2015, do 1 de outubro, na Lei 1/2016, do 18 de xaneiro e na Lei 4/2019, do 17
de xullo, de administracion dixital de Galicia. Con todo, determinados tratamentos poderan

fundamentarse no consentimento das persoas interesadas, reflectindose esta circunstancia
de conformidade coa normativa de aplicacion.

A referencia 4 publicidade, en cumprimento da normativa de transparencia e subvencions,
axustarase a dita normativa e coas limitacidén que esta establece.

Como destinatarias, os datos seran comunicados as administracions publicas no exercicio das
stuas competencias, cando sexa necesario para a tramitacion e resolucion dos seus
procedementos ou para que a cidadania poida acceder de forma integral & informacion
relativa a unha materia.

As persoas interesadas poderan solicitar o acceso, rectificacién, oposicién, limitacion,
portabilidade e supresion dos seus datos ou retirar, no seu caso, o consentimento outorgado
a través da sede electrdnica da Xunta de Galicia, ou nos lugares e rexistros establecidos na
normativa reguladora do procedemento administrativo comun, segundo se recolle en
https://www.xunta.gal/exercicio-de-dereitos. O contacto coa persoa delegada de proteccién
de datos e mais informacidn consultarase no enlace https;//www.xunta.gal/proteccion-datos-
persoais.

E en proba de conformidade cos termos do convenio, as partes asinano no lugar e data da
sinatura dixital.

A conselleira de Politica Social e Igualdade A directora-presidenta do Proxecto
Fabiola Garcia Martinez Home Galicia e vogal do Patronato da
Fundacién Monte do Gozo
Ofelia de la Concepcién Debén Rodriguez

